РИЭЛТОРЛАР МАЛАКА ИМТИҲОНЛАРИНИНГ ТАШКИЛОТЧИСИНИ ТАНЛАБ ОЛИШ ЮЗАСИДАН 
ТЕХНИК ТОПШИРИҚ

Мавзу: Риэлторлар малака имтиҳонларини ташкил этиш ва техник жиҳатдан таъминлаш хизмати.

1. Умумий маълумот
Топшириқнинг мақсади – Ўзбекистон Республикаси ҳудудида риэлторлар малака имтиҳонларини ишончли, хавфсиз ва экстерриториаллик тамойили асосида малака имтиҳони ўтказилишини ташкил этиш. 
Ҳужжат асоси: Ўзбекистон Республикаси Вазирлар Маҳкамасининг 2025 йил 30 декабрдаги 838-сон қарори билан тасдиқланган “Риэлторларга малака сертификатини бериш тартиби тўғрисида”ги  Низом.
Риэлторлик фаолияти соҳасидаги профессионал жамоат бирлашмалари камида элликта риэлторлик ташкилотининг ва риэлторнинг аъзолигига асосланган, профессионал жамоат бирлашмаларидан таркиб топган идоралараро ишчи орган – Кенгаш томонидан тасдиқланган “Риэлторлар малака имтиҳонларининг ташкилотчисини танлаб олиш учун танлов (аутсорсинг) ҳужжатлари тўғрисида”ги Низом. 

2. Асосий тушунчалар
Талабгор – малака сертификатини олишга ёки унинг амал қилиш муддатини узайтиришга талабгор бўлган шахс. 
Ваколатли орган – Ўзбекистон Республикаси Давлат активларини бошқариш агентлиги. 
Жамоат бирлашма – риэлторларнинг профессионал даражасини ошириш ва ҳимоя қилиш мақсадида фаолият юритувчи нодавлат нотижорат ташкилоти. 
Кенгаш – малака комиссияни тасдиқловчи ва танлов ҳужжатлари ҳамда имтиҳон ташкилотчисини танлаш ваколатига эга идоралараро ишчи орган. 
Комиссия – малака имтиҳонини ташкил этиш ва натижаларини тасдиқлаш вазифасини бажаради. 
Буюртмачи – риэлторлар малака имтиҳонларини ташкил этиш бўйича хизматлар буюртмачиси. 
Котиб – Комиссия ва танлов билан боғлиқ барча алоқаларни амалга оширади. 
Буюртма – танлов иштирокчиси томонидан тақдим этилган хизматларнинг техник тавсифи ва нарх таклифини ўз ичига олган ҳужжатлар тўплами. 
Имтиҳон ташкилотчиси – танлов ғолиби сифатида малака имтиҳонларини ташкил этиш ва техник жиҳатдан таъминлаш ҳуқуқига эга шахс. 

3. Танлов иштирокчисига қўйиладиган талаблар
Юридик шахс бўлиши, банкротликда ёки қарзда бўлмаслиги. 
Камида 1 йил компьютерда топшириладиган тест синовларини ўтказиш тажрибасига эга бўлиши. 
Моддий-техник база минимал талаблари: 
14 та имтиҳон майдончаси, ҳар бири камида 5 та автоматлаштирилган иш ўрни; 
аудио ва видеоёзувни таъминлайдиган камералар ва микрофонлар; 
кутиш хоналари ва алоҳида консультация хоналари; 
барқарор электр таъминоти ва захира манбалари; 
маълумотлар узатиш тармоғи ва захира ечимлар; 
масофадан кузатиш имконияти. 
Дастурий воситалар: 
ҳимояланган тест режими; 
автоматик сақлаш ва натижаларни тиклаш; 
молиявий ҳисоб-китоблар учун дастурий калькулятор; 
талабгор файлларини сақлаш ва бириктириш; 
Комиссия учун ҳисоботларни шакллантириш. 
Техник кадрлар ва ходимлар: 
майдонча техник мутахассис ва назоратчилар; 
шахсий маълумотларни ҳимоя қилиш бўйича имзоланган мажбурият. 

4. Малака имтиҳонлари хизматлари
Имтиҳонларни юзма-юз ташкил қилиш ва аудио/видеоёзувини олиш. 
Талабгорнинг идентификацияси ва ҳужжатлар текшируви. 
Имтиҳон натижаларини камида 12 ой сақлаш. 
Имтиҳон материаллари ва талабгор файллари 5 йил сақланади. 
Имтиҳон дастури ва натижаларини ваколатли орган билан интеграциялаштириш. 
Техник носозликлар ва имтиҳон тартиби бузилганида Котибни дарҳол хабардор қилиш. 

5. Ҳамкорлик ва муддатлар
Барча алоқалар фақат Котиб орқали амалга оширилади. 
Кирувчи ва чиқувчи материаллар Котиб орқали жўнатилиши ва қабул қилинишини таъминлаш. 
Техник носозликлар ҳақидаги хабарлар 1 соат ичида юборилади. 

6. Буюртмаларни баҳолаш мезонлари
Танлов Комиссияси 100 балл шкаласи бўйича баҳолайди: 
техник қисм – 65 балл; 
нарх – 35 балл. 
Техник қисм баҳоси: 
дастурий воситалар – 25 балл; 
ахборотни муҳофаза қилиш – 15 балл; 
интеграция ва ҳисоботлар – 10 балл; 
майдончалар моддий-техникаси ва география – 10 балл; 
ногирон шахслар учун қулайлик – 5 балл. 
Нарх бўйича балл = 35 × (энг паст нарх / ушбу иштирокчи нархи). 
Якуний балл = техник + нарх балли. 
Нарх мезони бўйича баҳолашга фақат риэлторларнинг малака сертификатини олишга талабгор бўлган бир нафар талабгор учун хизмат қиймати ҳисоб-китоби асосида шакллантирилган ҳамда Ўзбекистон Республикаси Вазирлар Маҳкамасининг 2025 йил 30 декабрдаги 838-сон қарори билан белгиланган йиғим миқдоридан ошмайдиган нарх таклифлари қўйилади. Талабгорлардан қўшимча тўловлар ундиришни ёки белгиланган йиғим миқдоридан юқори нархни назарда тутувчи таклифлар танлов ҳужжатлари талабларига мувофиқ эмас деб ҳисобланади.
Якуний балл = техник + нарх балли. 

7. Буюртманинг таркиби
Буюртма Котибга электрон рақамли имзо билан тақдим этилади. 
Буюртма таркиби: 
ариза; 
таъсис ҳужжатлари ва раҳбар маълумотлари; 
тажриба тасдиғи (контрактлар, бажарилган ишлар далолатномалари); 
дастурий ва техник воситалар тавсифи; 
имтиҳон майдончалари рўйхати ва инфратузилма; 
ходимлар тўғрисидаги маълумотлар; 
нарх таклифи; 
маълумотларнинг сақланиши кафолати. 
риэлторларнинг малака сертификатини олишга талабгор бўлган бир нафар талабгор учун хизмат қиймати ҳисоб-китоби кўрсатилган нарх таклифи. Кўрсатилган қиймат Ўзбекистон Республикаси Вазирлар Маҳкамасининг 2025 йил 30 декабрдаги 838-сон қарори билан тасдиқланган “Риэлторларга малака сертификатини бериш тартиби тўғрисида”ги Низомда малака имтиҳонида иштирок этиш учун белгиланган йиғим миқдоридан ошмаслиги лозим. Мазкур Низомда назарда тутилмаган қўшимча тўловларни белгилашга йўл қўйилмайди

8. Шартнома шартлари
Буюртмачи ва ижрочи ўртасида тузилади, муддат – 5 йил, узайтириш ҳуқуқи билан. 
Бажариш сифат кўрсаткичлари: 
дастурий воситалардан узлуксиз фойдаланиш; 
материалларни ўз вақтида Комиссияга етказиш; 
аудио/видеоёзувлар ва ҳисоб-китобларни белгиланган муддатларда сақлаш; 
дастурий калькулятор ва топшириқларнинг тўғрилиги. 
Жавобгарлик: 
сифат ва муддат бузилганда жарима; 
махфий маълумотларнинг бузилиши учун жавобгарлик; 
шартнома шартлари мунтазам бузилса, бир томонлама бекор қилиш ҳуқуқи. 
Шартнома бўйича аудио/видеоёзувлар ва ҳодисалар Комиссияга ошкор қилинмайди. 
Низолар Ўзбекистон Республикаси қонунчилигига мувофиқ ҳал қилинади. 
Техник топшириқда ёритилмаган талаб ва шартлар мавжуд бўлганда Кенгаш томонидан тасдиқланган “Риэлторларнинг малака имтиҳонларининг ташкилотчисини танлаб олиш учун танлов (аутсорсинг) ҳужжатлари тўғрисида”ги Низом талаблари асосида ишлар ташкил этилади. 
Хулоса

